Афіцыйна-справавы стыль мовы
Перакладзіце назвы афіцыйных дакументаў:

1. У пятніцу вечарам за півам мы з сябрамі размаўлялі аб алгарытмах павелічэння аб’ёмаў продажаў айчынных вырабаў лёгкай прамысловасці для жанчын. –
2. У дадзены момант цяжка перасоўвацца ва ўмовах горада ў сувязі са складанай дарожна-транспартнай абстаноўкай, выкліканай неспрыяльнымі ўмовамі надвор’я. – 
3. Гэты аўтамабіль валодае выразнай схільнасцю да заносу. – 
4. Мы бачым разуменне кампаніяй бягучых праблем. – 

5. Івась, ты ствараеш мне вялікія нязручнасці на працоўным месцы. –
Перапішыце заяву афіцыйна-справавым  стылем:
Дарагі таварыш участковы!

Пішу, таму што ўжо злосці ніякай не хапае! Ну не магу больш маўчаць! Ведаеце, што ўчудзіла ўчора мая суседка Манька Мохіна, дачка  Міколы? Ну дык як звечарэла, яна шусь да майго плота, гадаўка гэтая недабітая, і нешта там такое рабіць пачала. А я ўбачыла гэта, ды як выскачу і давай на яе крычаць! Спалохалася тая Манька дужа і дала лататы. А на плоце брыдкія словы пра мяне засталіся, што яна там чырвонай фарбай накрэмзала. Фу, брыдоцце якое! Нават, таварыш начальнік, і паўтарыць тут не магу. Як у яе, змяюкі гэтай падкалоднай, рука павярнулася на мяне такое пісаць. Дык я кавалкам цыраты тыя брыдкія словы хуценька завесіла, каб не ўбычыў хто раптам з вёскі. 

Таварыш начальнік, Сцяпан Гардзеіч, прашу прыняць да яе самыя строгія меры. Няхай плот мне перафарбуе ўвесь. Ды каб фарба была не абы-якая, а польская. І колер каб быў абавязкова сіні, бо той карычневы мне ўжо абрыд за 30 год. Ну дык і няхай, канечне, прабачэння пред усімі папросіць, пляткарка такая! А як не зробіць тое хуценька, буду на яе пісаць у горад або нават у адміністрацыю прэзідэнта. Там людзі сядзяць сур’ёзныя, з паніманнем, і  не дапусцяць, каб чэснага чалавека прылюдна словамі рознымі паганымі абражалі.

Мар’я Фёдараўна Падкаляснікава
Пенсіянерка

Вёска Гарадзішча













А
